
Prakata

Prevalens obesiti kanak-kanak sudah mencapai tahap epidemik global. 
Kanak-kanak obes mempunyai risiko yang tinggi untuk menjadi obes 
semasa dewasa, dan keadaan ini akan menyebabkan penyakit kronik 
yang lain pada masa depan. Bijirin penuh memainkan peranan penting 
dalam pemakanan harian yang mengarah kepada pengambilan makanan 
yang seimbang dengan serat yang tinggi. Bijirin penuh terbukti berupaya 
menurunkan ukuran antropometri. Akan tetapi, intervensi pemakanan 
sihat yang memberi fokus kepada bijirin penuh dalam menangani obesiti 
kanak-kanak tidak pernah dijalankan di Malaysia, bahkan Asia Tenggara. 
Sehubungan dengan itu, buku ini diterbitkan bagi memberi panduan dan 
rujukan mengenai peningkatan pengambilan bijirin penuh sebagai strategi 
menangani obesiti dalam kalangan kanak-kanak. 

Buku ini merupakan hasil terbitan daripada tesis penyelidikan Doktor 
Falsafah yang mendapat kelulusan Jawatankuasa Etika Penyelidikan UKM 
(Kod Penyelidikan NN-070-2014). Penerbitan buku ini telah mendapat 
Dana Penerbitan Buku UKM (DPB-2023-042).  Buku ini mengolah tentang 
keberkesanan Program Intervensi GReat-Child dalam mencegah obesiti 
kanak-kanak. Selain itu, buku ini bertujuan memberi maklumat tentang 
bijirin penuh, obesiti kanak-kanak dan strategi bagi menangani obesiti 
dalam kalangan kanak-kanak. Buku ini boleh mendorong ahli profesional 
kesihatan dan ibu bapa memberikan bijirin penuh dalam pemakanan 
harian. Setinggi penghargaan kepada semua yang terlibat sama ada secara 
langsung atau tidak langsung dalam menjayakan kajian dan penerbitan 
buku ini. Semoga buku ini dapat menyumbang ke arah memperkayakan 
khazanah penerbitan buku penyelidikan negara.

